
Annotatsiya: Ushbu maqolada bo'lajak o'qituvchilarni innovatsion faoliyatga 

tayyorlashning axborot texnologiyalarini yaratish va takomillashtirib borish ishlarini  ketma-ketlik 

asosida olib borilishi haqida fikr mulohazalar keltirilgan. 

Abstract: In this article, there are opinions about the creation and improvement of 

information technologies for preparing future teachers for innovative activities. 

Hozirgi sharoitda milliy ta'lim tizimlari rivojlanishi quyidagi bir qator omillar bilan 

belgilanadi: bir tomondan, ta'lim inson faoliyatining muhim sohalaridan biri bo'lib qoldi,ikkinchi 

tomondan esa jamiyat hayotida ta'lim rolining oshishi iqtisodiy rivojlanishning yangi yo'nalishlari 

paydo bo'lishiga olib kelmoqda.  

Hozirda o'qituvchilarni kreativ yondashuvlar asosida innovatsion faoliyatga tayyorlashga 

talab kun sayin oshib bormoqda, shu sababli mamlakatimiz taraqqiyoti ilm-fan, texnika-

texnologiyalar rivoji hozirda bardavomlik kasb etmoqda. Shuning uchun oliy ta'lim muassasasida 

pedagoglarni tayyorlashga zamonaviy ilm-fanning so'nggi yutuqlariga asoslangan talablar qo'yib 

borilishi tabiiy. Bular bo'lajak o'qituvchilarni zamonaviy raqobatbardosh qilib, ya'ni innovatsion 

rivojlangan qilib tayyorlash davr talabi ekanligini ko'rsatmoqda. Bunday talablarni bajarish uchun 

quyidagi jihatlarga e'tibor berish kerak bo'ladi: 

1. Bo'lajak mutaxassislarni tayyorlash jarayonida kreativ yondashuvni rivojlantirish.  

Ta'lim jarayoni ko'p bosqichli dinamik jarayon sifatida qaralib, ta'lim metodlari va 

texnologiyalari zamon bilan hamnafas yangilanib borayotgani hisobga olinadi, shuningdek, 

axborot texnologiyalaridan samarali foydalanishga har qachongidan ham ko'proq e'tibor berish 

doimiy faoliyatga aylanadi. Innovatsion metod va texnologiyalarni amaliyotga joriy etishda ko'rib 

chiqilayotgan ta'lim yo'nalishidagi o'quv rejasining fanlar bloklari va ularning aloqadorligi hamda 

tayanch fanlar bilan integratsiyasi e'tiborga olinsa, mazkur soha bo'yicha istiqbolli pedagogik 

samara qo'lga kiritiladi.  

2. Bo'lajak o'qituvchilarni tayyorlashning axborot texnologiyalari tizimini shakllantirish va 

ularni yangi talablar asosida yanada takomillashtirib borishga erishish.  

Bunda bo'lajak o'qituvchilarni innovatsion faoliyatga tayyorlashning axborot 

texnologiyalarini yaratish va takomillashtirib borish ishlari quyidagi ketma-ketlik asosida olib 

boriladi: 

- o'quvchilarning mustaqil fikr yuritish qobiliyatini oshirishda komp`yuterlardan texnik-

didaktik vosita sifatida foydalanish;  

- bo'lajak o'qituvchilarni komp`yuterdan foydalanishining samarali shakllari bilan 

tanishtirish;  

- bo'lajak o'qituvchilarda komp`yuterda ishlash bo'yicha bilim, ko'nikma va malakalarni 

shakllantirishning optimal yo'llarini topishga erishish;  

- bo'lajak o'qituvchilarni intellektuallashtirilgan o'qitish tizimlari va ularga mos holda 

ishlab chiqilgan muloqotli ishchi dasturlardan foydalanish ko'nikmalari bilan qurollantirish.  

3. Bo'lajak o'qituvchilarni innovatsion faoliyatga tayyorlash bo'yicha innovatsion-

integrativ majmualar tayyorlashga oid tadqiqot ishlarini doimiy olib borish. 

Bunda ta'limda axborotli ta'lim muhiti, shuningdek, innovatsion ta'lim muhitlari negizidagi 

innovatsion-integrativ majmualar tayyorlashga istiqbolli yo'nalish deb qarash lozim bo'ladi. Ushbu 

jarayon an'anaviy ta'lim jarayoni bilan intellektuallashtirilgan ta'lim jarayonlari o'rtasidagi 

intellektuallashtirilgan interfeysni o'rnatish orqali amalga oshiriladi va bunda dasturlashtirilgan ta'-

minot nihoyatda zarurligini e'tiborga olib ish yuritishga to'g'ri keladi.  

4. Innovatsion faoliyatni tashkil etish uchun o'qituvchining kasbiy intellektual salohiyati 

hamda muntazam yuksalishini doim e'tiborga olib faoliyat yuritish.  

Bunda o'qituvchining o'z sohasiga oid fanlar asoslarini bilishi va ular bo'yicha egallagan 

bilimlaridan o'zi ta'lim beradigan fanni bayon qilishda samarali foydalanishi kerak, o'zi ta'lim 

beradigan fanlarga mos va xos innovatsion metod va texnologiyalar bilan qurollangan bo'lishi, 

muntazam ravishda jamiyatimiz va davlatimizdagi ijtimoiy-iqtisodiy o'zgarishlardan xabardor 

bo'lishi, o'zi o'qitayotgan fan bo'yicha o'quv-metodik, o'quv-dasturiy, o'quv-didaktik,axborotli 

metodik ta'minotlar kabilar bilan qurollangan bo'lishi muhim ahamiyat kasb etadi.  

5. Bo'lajak o'qituvchilarni innovatsion faoliyatga tayyorlashning o'quv-metodik axborotli 

ta'minotini mukammal yaratish. Bunda asosiy e'tibor qayd etilgan ta'minotning zamonaviy 

taraqqiyot darajasi bilan mos ravishda yuksalib, takomillashib borishiga qaratiladi  va ularni 

quyidagi yo'nalishlarda amalga oshirish mumkin bo'ladi:  

- bo'lajak o'qituvchilarning axborot kommunikatsion texnologiyalarni to'liq egallash 

jarayonida axborot madaniyati shakllanishini o'quv jarayoniga tatbiq etish;  

- elektron o'quv adabiyotlari: elektron darslik, elektron o'quv qo'llanma, fan bo'yicha 

elektron portfel` va elektron qomusiy lug'at kabilarni tayyorlash;  

- interfaol metodlar va ulardan amaliy faoliyatda foydalanishga “didaktik 

portfel`”tayyorlash;  

- internetdan foydalanib ta'lim jarayoniga tegishli fanlar bo'yicha ma'lumotlar to'plash va 

shu kabilar. 

6. Kasbiy bilimlarni zamon talabi asosida muntazam takomillashtirib borishga erishish.  

Bunda:- egallanishi lozim bo'lgan mutaxassislik bo'yicha bilimlarni uzluksiz ravishda 

oshirib borish va ularni yanada boyitish vostalaridan samarali foydalanishga erishish;  

- pedagogik va axborot texnologiyalariga oid adabiyotlar bilan muntazam tanishib borish, 

ulardan amaliy-kasbiy faoliyatda og'ishmay foydalanish va shu kabilar.  

 7. Bo'lajak o'qituvchilarni innovatsion faoliyatga tayyorlashda kreativ yondashuvga 

erishish. 

Kreativ yondashuv quyidagilarga asoslansa, maqsadga erishishning optimal yo'li 

kafolatlanadi:  

- bo'lajak o'qituvchilarni innovatsion faoliyatga tayyorlashning dolzarb muammolari 

nimalardan iborat ekanligini anglab olish;  

- bo'lajak o'qituvchilarni o'z mutaxassisliklariga oid ilmiy-uslubiy, dasturiy-didaktik, 

dasturiy-axborotli ta'minot yaratish;  

- oliy ta'lim muassasalarida bo'lajak o'qituvchilarni innovatsion tayyorlash bo'yicha ilmiy, 

ilmiy-uslubiy, innovatsion loyihalar bilan tanlovlarda qatnashish va ularni bo'lajak o'qituvchilarni 

innovatsion faoliyatga tayyorlashga keng joriy etish borasida muntazam ijodiy faoliyat yuritish 

kabilar.  

8. Bo'lajak o'qituvchilarni innovatsion faoliyatga tayyorlashda ularning ma'naviy yetuk va 

intellektual salohiyatli bo'lishining muntazamligini ta'minlash.  

Ushbu tarkibiy qismga qo'yilgan talablarni bajarish quyidagi jihatlarga e'tibor berish orqali 

amalga oshirilishi mumkin:  

- bo'lajak o'qituvchilarda ma'naviy yetuklik tuyg'usini shakllantirish;  

- bo'lajak o'qituvchilarni innovatsion faoliyatga tayyorlashda ta'lim dasturidagi fanlar 

bo'yicha va ularga tegishli ma'lumotlardan muntazam ravishda foydalanish;  

- bo'lajak o'qituvchilarni o'qituvchi kasbining mas'uliyati, ya'ni jamiyat taraqqiyotining 

harakatlantiruvchi kuchi ekanligi to'g'risidagi ma'lumotlar bilan muntazam ravishda tanishtirib 

borish;  

- ma'naviy-ma'rifiy faoliyat bo'yicha turli mavzularda ma'naviy tadbirlarni tashkil etishning 

mukammal istiqbolli rejasini ishlab chiqish va ularni olib borishning innovatsion uslublarini 

yaratishga doimo e'tiborli bo'lish va hokazo. 

O'qituvchining innovatsion faoliyati  bu – tayyorlik darajasini, talabalar o'rtasida 

innovatsion madaniyatni shakllantirishga imkon beruvchi integrativ xususiyatdir. Professional 

sohada istalgan natija va tegishli darajaga erishish uchun bo'lajak o'qituvchilarni innovatsion 

faoliyatga tayyorlashga har qachongidan ko'ra e'tiborni kuchaytirish zarur. 

Bo'lajak o'qituvchilarni innovatsion faoliyatga tayyorlash jarayoni innovatsion faoliyatni 

rivojlantirish, kasbiy faoliyatni yanada takomillashtirish, uni kasbiy mahorat darajasiga 

ko'tarishdan boshlanadi. Bunday jarayon o'qitishning mazmuni va usullarini uzluksiz izlashga 

yo'naltirilgan innovatsion ta'lim muhitini yaratish, innovatsion onglilik va zamonaviy 

o'qituvchining faoliyat modelini tuzish orqali amalga oshiriladi. 

Yuqoridagilarga e'tibor qaratadigan bo'lsak, pedagogik faoliyat samaradorligining ikki 

vektorini uning innovatsion xarakteri nuqtai nazaridan ajratib ko'rsatishimiz mumkin: 

- o'qituvchi o'z faoliyatida allaqachon yaratilgan texnika va texnologiyalarni kasbiy 

faoliyatning real sharoitlariga moslashuvi bilan amalga oshiradi; 

- o'qituvchi kasbiy faoliyatning ob'ektiv ravishda o'qitishning yangi metod, vosita va 

texnologiyalarini yarata oladi. 

Demak, bo'lajak o'qituvchilarni innovatsion faoliyatga tayyorlash zamonaviy 

pedagogikada dolzarb va istiqbolli ijtimoiy muammo ekanligi ko'rinib turibdi. Innovatsion 

ta'limga yo'naltirilgan texnologiyalar keng qamrovli, murakkab, ijodiy, pedagogik faoliyat 

ekanligini muntazam diqqat markazda bo'lishi lozim. Chunki ular yordamida bo'lajak 

mutaxassislarni tayyorlashning istiqbolli va samarali uslubiyatini yaratish mumkin hamda ular 

asosida raqobatbardosh innovatsion faoliyati rivojlangan bo'lajak o'qituvchilarni tayyorlash 

kafolatlanadi.  

Oliy ta'lim tizimida o'zgarishlar, yagona ta'lim makoniga O'zbekistonning kirishi 

natijasida, innovatsion faoliyatni amalga oshirish imkoniyatiga ega bo'lgan o'qituvchiga talab kun 

sayin oshmoqda. O'qituvchini kreativ yondashuvlar asosida innovatsion faoliyatga tayyorlash 

tizimida milliy ustuvorliklarni ko'rib chiqish zarurligini belgilovchi omillar orasida uch guruhni 

ajratish mumkin.  

Ta'limni modernizatsiyalash sabablaridan yana bir guruhi oliy ta'lim tizimidagi ijtimoiy-

pedagogik o'zgarishlar bo'lib, u yangi ijtimoiy-texnologik inqilob tufayli yuzaga kelgan 

o'zgarishlar kontekstida yuz beradi. Zamonaviy ta'lim bir qator qiyinchiliklarga duch 

keladi,ulardan biri milliy ta'lim tizimlari innovatsion xarakterga ega bo'lishi va ularning 

o'quvchilari innovatsion turmush tarziga tayyor bo'lishlari kerak. Bunday sharoitda 

o'qituvchilarning madaniyat, jamiyat va ta'limdagi progressiv innovatsion o'zgarishlarni qabul 

qilishga tayyorligi alohida ahamiyat kasb etadi. Yuksak ijodiy salohiyatli ustozgina jadal 

rivojlanayotgan jamiyatda muvaffaqiyatli va samarali hayotga qodir insonni tarbiyalay oladi.  

TA’LIM OLISH HUQUQI O‘ZBEKISTONDA UMRBOD TA’LIM TIZIMINI 
RIVOJLANTIRISH VOSITASI SIFATIDA 

Sharapov Shuxrat Shokirovich 
O‘zbekiston Respublikasi Inson huquqlari bo‘yicha Milliy markazning mustaqil 

izlanuvchisi 

 

Annotatsiya: Ushbu maqola ta’lim olish huquqini umrbod ta’lim tizimini yaratishda 

markaziy o‘rinni egallaydi va ta’limga bo‘lgan qonuniy huquqlar doimiy shaxsiy va kasbiy 

rivojlanishni qanday qo‘llab-quvvatlashini o‘rganadi. Bu jamiyatning o‘zgaruvchan ehtiyojlariga 

moslashadigan va individual imkoniyatlarni oshiradigan ta’lim asoslarini yaratishda siyosatning 

rolini ta’kidlaydi. 

Аннотация: В данной статье право на образование рассматривается как ключевое 

значение для создания системы непрерывного образования, а также рассматривается, как 

законные права на образование способствуют непрерывному личному и 

профессиональному развитию. Это подчеркивает роль политики в создании 

образовательных рамок, которые адаптируются к меняющимся потребностям общества и 

расширяют индивидуальные возможности. 

Abstract: O‘zbekistonda ta’lim olish huquqi nafaqat insonning asosiy huquqi, balki 

umrbod ta’lim tizimini rivojlantirish va takomillashtirishning muhim vositasi sifatida ham 

ko‘riladi. Ta’limga bunday yondashuv bilimga asoslangan global iqtisodiyotda mamlakat inson 

kapitalining uzluksiz o‘sishini ta’minlash uchun juda muhimdir. Ushbu maqolada O‘zbekistonda 

umrbod ta’lim tizimini rivojlantirishda ta’lim olish huquqining roli ko‘rib chiqiladi, asosiy e’tibor 

siyosat asoslari, amalga oshirish strategiyalari va duch kelayotgan muammolarga qaratiladi. 

O‘zbekiston 1991-yilda mustaqillikka erishganidan buyon ta’lim sohasida jiddiy 

o‘zgarishlar amalga oshirildi. Hukumat samarali umrbod ta’lim tizimi milliy taraqqiyot uchun 

muhim ekanligini tan oldi va hayotning barcha bosqichlarida ta’lim olish imkoniyati va sifatini 

oshirishga qaratilgan islohotlarni boshladi (YUNESKO, 2019). 

O‘zbekiston uzluksiz ta’lim madaniyatini yuksaltirish bo‘yicha milliy majburiyatni aks 

ettiruvchi, uzluksiz ta’limni takomillashtirishga qaratilgan qonunchilik asoslarini ishlab chiqishda 

faol harakat qilmoqda. Ushbu sohadagi asosiy huquqiy hujjat 1997-yilda qabul qilingan va 

keyinchalik qayta koʻrib chiqilgan “Taʼlim toʻgʻrisida”gi qonun boʻlib, unda davlatning barcha 

fuqarolarga butun umri davomida taʼlim olish imkoniyatini taʼminlash majburiyati bayon etilgan1. 

 Muhim islohotlar, xususan, 1997 yilda boshlangan Kadrlar tayyorlash milliy dasturi orqali 

bu asosni yanada mustahkamladi. Ushbu dastur erta bolalikdan oliy ta’limgacha va undan keyingi 

davrda uzluksiz malaka oshirish va bilimlarni egallashni qo‘llab-quvvatlovchi yaxlit ta’lim 

tizimini yaratishda muhim rol o‘ynadi2. Bu kattalar ta’limi va kasbiy malaka oshirish uchun 

muhim bo‘lgan turli norasmiy va kasbiy ta’lim imkoniyatlarini osonlashtiradi. 

 Bu boradagi sa’y-harakatlarni kengaytirish va modernizatsiya qilishda Prezidentimizning 

2019-yilda qabul qilingan “O‘zbekiston Respublikasida uzluksiz ta’lim tizimini yanada 

takomillashtirish chora-tadbirlari to‘g‘risida”gi qarori muhim ahamiyat kasb etdi. Ushbu farmonda 

